
				এই পাতাটির মুদ্রণ সংশোধন করা প্রয়োজন। 
সন্ধুল প্রদেশ অতিক্রম করিয়া বণিকগণ সম্মিলন-ক্ষেত্রে উপস্থিত হইতেন। সেখান হইতে পৰ্ব্বত অতিক্ৰম করিয়া তাহারা কাসগড়ে যাইতেন এবং তথা হইতে ‘গোবি”। মরুভূমির প্রান্তসীমায় উপস্থিত হইতেন। এ পথে তঁহাদিগকে “খোটান” ও “অক্সু’ প্ৰভৃতির মধ্য দিয়া গতিবিধি করিতে হইত।
এই সকল প্ৰাচীন সহর হইতে কোশাটের মধ্য দিয়া “সো-যৌ” পৰ্যন্ত একটী পথ ছিল। বণিকগণ সে পথেও গমনাগমন করিতেন। “সীে-যৌ” চীন-সাম্রাজ্যের প্রান্তভাগে সীমান্তহিত নগর। ৩ সো-যৌ হইতে বণিকগণ চীনে বাণিজ্য করিতেন। সমরকন্দ ও কাসগড় প্রভৃতি স্থানে ভারতের বাণিজ্যের বিষয়-মাসিডেনীয় বণিক “মেয়স বা টিটিএনাসের বর্ণনা হইতেও সপ্ৰমাণ হয়। খৃষ্টীয় প্রথম শতাব্দীতে ‘মেয়স” ঐ সকল স্থানে বাণিজ্য-ব্যাপদেশে গতিবিধি করিতেন ।
水 米
ভারতের বহির্ভাগে হিন্দুর উপনিবেশ।
কি ভাবে খোটানে ভারতীয় সভ্যতার এবং ভারতীয় বৌদ্ধ-ধৰ্ম্মের প্রভাব বিস্তৃত হইয়াছিল, ষ্টীনের গ্রন্থে তাহার প্রকৃষ্ট পরিচয় বিদ্যমান। কচ্ছ।-রাজ্যে যেৰূপে বৌদ্ধধৰ্ম্ম প্রচারিত হয় এবং সংস্কৃত-ভাষায় লিখিত জ্যোতিষ-শাস্ত্র ও চিকিৎসা-শাস্ত্র “কাঁচ ভাষায় অনুবাদিত হইয়া যে ভাবে রুশিয়ায় ও জাপানে প্ৰবৰ্ত্তিত হইয়াছিল-- সিলভেন লেভির গ্রন্থে তাহার পুঙ্খানুপুঙ্খ আলোচনা দেখিতে পাই।
ব্ৰহ্মদেশ হইতে আরম্ভ করিয়া আসাম, কাম্বোডিয়া, শ্যাম-রাজ্য, এবং মালয় দ্বীপপুঞ্জে ভারতের বাণিজ্য-প্রভাব বিস্তৃত হইয়াছিল এবং সে সকল রাজ্যে ভারতীয় হিন্দু-বণিকগণ উপনিবেশ স্থাপন করিয়া বসবাস করিতেছিলেন,-তদ্বিষয় পূর্বেই উল্লেখ করিয়াছি। উত্তর ভারতের বণিকগণ দক্ষিণ ভারতের সমুদ্র-পথে পূৰ্ব্বোক্ত স্থান-সমূহে গমন করিয়া উপনিবেশ স্থাপন করিয়াছিলেন,-সকলেই তাহা একবাক্যে স্বীকার করেন ।
উপনিবেশে যে সকল প্ৰসিদ্ধ নগরের উল্লেখ দেখি, তাহার অধিকাংশই সংস্কৃত নামের অনুসারী। গঙ্গার তীরবর্তী ভূভাগ-সমূহে ঐ সকল নামের অস্তিত্ব দেখিতে পাই। ভারতের পূর্ব-প্রান্তে, উপনিবেশ-সমূহে হিন্দু-নামের সাদৃশ্যে, উত্তরভারতীয় হিন্দুগণের উপনিবেশস্থাপনের বিষয়ই মনে আসে ।
মালয়-দ্বীপ-পুঞ্জের সহিত ভারতের বাণিজ্যের অস্তিত্ব মিঃ জন ক্রফোর্ড সপ্রমাণ করেন। মালয়-দ্বীপ-লিবঙ্গ এবং জায়ফলের উৎপত্তি-স্থান বলিয়া প্ৰসিদ্ধ। প্ৰাচীনকালে, এক মালয়দ্বীপপুঞ্জ ব্যতীত পৃথিবীর অন্য কোথাও তাহ পাওয়া যাইত না। পেরিপ্লাস গ্রন্থে ঐ দুই দ্রব্যের উল্লেখ নাই। সম্ভবতঃ তখন সে তত্ত্ব কেহ অবগত ছিলেন না, অথবা তখনও মালয়-দ্বীপে ঐ সকল দ্রব্যের বাণিজ্য আরম্ভ হয় নাই।
১৮০ খৃষ্টাব্দে, মার্কাস অরেলিয়াসের রাজত্ব-কালে, সৰ্বপ্রথম লবঙ্গ ও জায়ফল আলোকজাজিয়া বন্দরে রপ্তানি হয়। তবে বিদেশে রপ্তানির বহু পূৰ্ব্বে হইতেই যে ভারতীয় বণিকগণ

